
					ఈ పుట అచ్చుదిద్దబడ్డది

నెక్కొను వాజిహేష దివి నిండిన నేమిరవంబుగాఁగ మీ

న్న క్కుతలంబుఁ బోలఁగ నొనర్చిన యర్కు రథంబు మీ కగున్.



తా. ప్రాతఃకాలమున నమస్కరించుచున్న దేవతలశ్రేణి మార్గము చూపగా రథవేగమున పొడియైన నక్షత్రముల ధూళితో, చక్రము చుట్టునున్న పట్టాధ్వనితో భూమియందువలె ఆకాశమునందును సంచరించు నరుణుని యదరము మీకానందము. గల్గించుగాక.[69]



ఉ. జానగు దేవయానముల చాలున వచ్చి ద్యుషద్వితానముల్

పూని, నమో యన న్వడినిఁ బోవుచుఁ గానక సైకతంబులన్

మానగు గంగ మెల్ల జన మంథనమందిరమందుఁ బారిజా

తా నుపమానసూనములు నావిన భానురథంబు మీ కగున్.



తా. వందనము చేయుటకు వచ్చిన బృందారకశ్రేణులు సమర్పించు పూవులు, ఆకులు గలదియై, ఆకాశ గంగాతీరమున నతి త్వరిగతి గలదియై సుందరనగరముల బోలిన మందర శైలముల మందమందగతి నడచు సూర్య స్యందనము, మీకు శుభములను చేకూర్చుగాక.[70]



చ. హరిహరులన్ సదృక్షపతి యక్షములన్ మఱి చక్రి చక్రమున్

సురలు సురంహ మల్ల యరుణు స్వరుణుండును స్థాణు స్థాణుఁడున్

విరివిగఁ గూబరంబునఁ గుబేరుఁడు గొల్వఁగ నిత్యయుక్తి మై

పరహితవృత్తి మెచ్చు ఖరభానునిస్యందన మేలు మిమ్ములన్.



తా, దేని చక్రమును విష్ణువు స్తుతించుచున్నాడో, దేని యశ్వములను చంద్రుడు శ్లాఘించుచున్నాడో, దేని టెక్కెమును శివుడు పొగడుచున్నాడో, దేని యిరుసును చంద్రుడు స్మరించుచున్నాడో, దేని నొగను కుబేరుడు స్తుతించుచున్నాడో, సురసమూహము దేనిని స్తోత్రము చేయుచున్నదో అట్టి సూర్యరథము మీకు నుల్లాసము గల్పించుగాక.[71]

		 ఈ పేజీలో చివరి మార్పు 21 ఏప్రిల్ 2023న 15:19కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

